	Իրավական ակտի հիմնավորումը

	Անհրաժեշտությունը, ընթացիկ իրավիճակը և խնդիրները

	Իրանի Արտահանման և Զարգացման Բանկի և ՀՀ էներգետիկայի նախարարության միջև 2004թ. օգոստոսի 17-ին կնքված՝ Հայաստանի Հանրապետությունում Մեղրի-Քաջարան գազամուղի նախագծի և շինարարության ֆինանսավորման ֆինանսական համաձայնագրի համաձայն, «Բարձրավոլտ էլեկտրացանցեր» ՓԲԸ-ի և իրանական «Սանիր» ընկերության միջև 2004թ. սեպտեմբերի 8-ին ստորագրված գազամուղի կառուցման պայմանագրի շրջանակներում իրականացվել և 2009թ. ապրիլ ամսին ավարտվել է գազամուղի շինարարությունը: ՀՀ կառավարության 2005թ.-ի օգոստոսի 
18-ի «Իրան-Հայաստան գազամուղի Մեղրի-Քաջարան հատվածի ծրագծի մասին» 
№ 1340-Ն որոշմամբ հաստատվել է Իրան-Հայաստան գազամուղի Մեղրի-Քաջարան հատվածի ծրագիծը՝ 40 կմ երկարությամբ և 132 հա մակերեսով, ինչպես նաև շինարարության ժամկետները չխախտելու նպատակով, թույլատրվել է գազամուղի շինարարական և վերանախագծման աշխատանքներն իրականացնել զուգընթաց: «Գույքի նկատմամբ իրավունքների պետական գրանցման մասին» 
ՀՀ օրենքի համաձայն ՀՀ ԿԱ առընթեր անշարժ գույքի կադաստրի պետական կոմիտեի կողմից գազամուղի նկատմամբ իրավունքի պետական գրանցման նպատակով իրականացված չափագրման աշխատանքների ընթացքում պարզվել է, որ գազամուղի աշխարհագրական դիրքից (բարձր լեռնային գոտի` 536 մ ծովի մակարդակից բարձրանում է մինչև 2550 մ և նորից իջնում 1750 մ ծովի մակարդակի բարձրության) ելնելով, գազամուղի ծրագիծը որոշ հատվածներում շեղվել է ՀՀ կառավարության վերը նշված որոշմամբ հաստատված ծրագծից և փաստացի մայրուղու երկարությունը կազմել է 38,55 կմ, (գազամուղի փաստացի մայրուղին հանութագրվել է «ՌՈՎԵՐ» կայանի միջոցով, WGS-84 կոորդինատային համակարգում): Գազատարի կառուցման պայմանագրային գինը նախատեսվել էր 33 174 249 ԱՄՆ դոլար, սակայն կառուցումից հետո փաստացի կազմել է 31 527 287 ԱՄՆ դոլար:

	Կարգավորման նպատակը և բնույթը

	Գազամուղի նկատմամբ իրավունքի պետական գրանցման անհրաժեշտությունից ելնելով ՀՀ կառավարության սույն որոշման նախագծով նախատեսվում է փոփոխություններ կատարել  ՀՀ կառավարության 2005թ.-ի օգոստոսի 18-ի № 1340-Ն որոշման մեջ` որոշմամբ հաստատված Իրան-Հայաստան գազամուղի Մեղրի-Քաջարան հատվածի ծրագիծը՝ 40 կմ երկարությամբ և 132 հա մակերեսով բառերը փոխարինելով փաստացի մայրուղու երկարությունը կազմած 38,55 կմ բառերով, ինչպես նաև որոշմամբ հաստատված ծրագիծը փոխարինել նոր փաստացի կառուցված գազամուղի ծրագծով:  

	Նախագծի մշակման գործընթացում ներգրավված ինստիտուտները և անձիք   

	ՀՀ էներգետիկայի և բնական պաշարների նախարարության աշխատակազմ և «Բարձրավոլտ էլեկտրացանցեր» ՓԲԸ:

	Ակնկալվող արդյունքը

	Ներկայացված նախագծի ընդունումը կապահովի «Գույքի նկատմամբ իրավունքների պետական գրանցման մասին» ՀՀ օրենքի համաձայն ՀՀ ԿԱ առընթեր անշարժ գույքի կադաստրի պետական կոմիտեի կողմից գազամուղի նկատմամբ իրավունքի պետական գրանցումը:


